
AS VIAXES DE PERALIÑO 

Tal e como se prantexou ao final do curso pasado, este ano levouse a cabo un proxecto 

interdisciplinar e integrador, cuxo eixe principal son as viaxes da mascota da biblioteca a 

diferentes países do mundo. 

O obxectivo principal foi o seguinte: 

COÑECER E RESPECTAR TANTO A NOSA CULTURA COMA AS QUE NOS 

RODEAN PARA CONSEGUIR UNHA SOCIEDADE IGUALITARIA E XUSTA. 

A partir deste, xorden outros obxectivos máis específicos que se pretenden traballar ao longo 

do curso e que previamente temporalizáronse nos diferentes trimestres, xa que en cada un deles 

planifícase o traballo duns contidos concretos. 

A base sobre a que traballar atópase na idea de coñecer a nosa cultura, as súas características, 

festas, costumes e tradicións e aprender a valorala. Só desta maneira pódese traballar tamén o 

respeto e a valoración de culturas alleas despois de coñecelas. É fundamental traballar desde a 

escola a igualdade, o respecto, a tolerancia entre as persoas, sobre todo nun momento onde a 

multiculturalidade forma parte do contorno máis próximo. Por iso, a través deste proxecto e todas 

as actividades que se van realizar preténdense fomentar unha educación en valores axeitada e 

democrática mentres o alumnado adquire as competencias necesarias. 

A actividade inicial para presentar o proxecto consistiu nuns encontros para o día da apertura 

da biblioteca, no que presentamos o proxecto ao alumnado a través dunhas presentacións 

elaboradas previamente. A finalidade foi introducir, motivar e concienciar ós nenos e ás nenas e 

mergullarnos en toda a súa amplitude. 

 

 

 

 

 

 

 

 

 

 

 

Debido ás circunstancias deste curso, que se explicarán en posteriores apartados da memoria, 

os traballos prantexados para o terceiro trimestre e parte do segundo, tanto os relacionados co 

proxecto coma coas celebracións que tiñamos preparadas, non se puideron levar a cabo. 

1.- GRAO DE CUMPRIMENTO DOS OBXECTIVOS PROPOSTOS 

Na Programación Xeral Anual (PXA) para o curso 2019-2020 recóllense os obxectivos do Equipo 

da Biblioteca para dito curso. O proxecto que se prantexou foi “As viaxes de Peraliño”, un proxecto 

interdisciplinar e integrador que abrangue a totalidade das áreas do currículo e pretende axudar no 

desenvolvemento de todas as competencias por parte do alumnado. 

O obxectivo principal foi: ANIMAR E FOMENTAR Á LECTURA A TRAVÉS DO 

COÑECEMENTO DE DIVERSAS CULTURAS. 

A través de todas as actividades prantexadas preténdese alcanzar este obxectivo potenciando a 

función da biblioteca coma un lugar imprescindible no centro. 

Ademais, o proxecto dividiuse en diferentes bloques pensados para levar a cabo 

trimestralmente, e cada un deles contaba cuns obxectivos propios e específicos coma os seguintes: 

- Primeiro bloque: Seleccionar un país ou hábitat a traballar e contextualizalo. 

- Segundo bloque: Investigar e coñecer máis acerca do país escollido. 

- Terceiro bloque: Poñer en común os traballos feitos a través de diversos formatos. 

Cabe destacar que os obxectivos prantexados para o terceiro trimestre non se acadaron debido 

as circunstancias sociais e escolares derivadas da pandemia do COVID-19, que obrigaron a 

suspender as clases e a asistencia ao centro durante o mes de marzo e ate o final do curso. 

 

2.- HORARIO DE BIBLIOTECA 

O horario correspondente a cada persoa do equipo explícase a continuación: 

 Coordinadora: 1 sesión de 50 minutos e 1 sesión conxunta co grupo dinamizador. A partir 

do segundo trimestre, a primera sesión cedeuselle a unha mestra do grupo de xestión pola 

necesidade de avanzar na organización e catalogación dos fondos. 

 Compoñentes do grupo: 1 sesión para reunión conxunta.  

 Grupo de xestión da biblioteca: 1 mestra con 1 sesión e outra mestra con 2 sesións. 

 Grupo para subir contidos á web: 2 mestras con 1 sesión cada unha. 

Asemade, cada aula gozou de 1 sesión semanal adaptada ao horario do grupo para ir á 

biblioteca. Para empréstitos e consultas destináronse todos os recreos a excepción dos venres, 

axudados polo alumnado de 6º de Primaria. O profesorado de vixilancia tamén estivo presente, 

xa que dous mestres alternáronse nos días da semana. 

 

3.- ACTIVIDADES DESENVOLTAS 

Co fin de levar a cabo unha boa organización do centro e das actividades que nel se 

desenvolven, existen tres grupos dinamizadores que axudan na tarea de programar as actividades: 

o equipo de convivencia, o equipo de dinamización da lingua galega e o equipo da biblioteca. Todos 

eles están formados por profesorado de cada ciclo e contan cun coordinador ou coordinadora. 

Para coordinarse da mellor maneira posible realízanse reunións periódicas nas que, dende o 

equipo de biblioteca, invítase a que as actividades teñan relación co proxecto a través da proposta 

de lecturas, aportando información demandada, facilitando a búsqueda da mesma, entre outros. 

Hai que destacar que este curso o centro estivo involucrado nun proxecto a nivel europeo, 

Erasmus, no que estaba previsto aproveitar as viaxes culturais levadas a cabo para tratar a última 

parte do proxecto das viaxes de Peraliño, o que non foi posible debido ás circunstancias explicadas 

anteriormente. 

Polo tanto, no presente apartado explicaranse algunhas das actividades propias da biblioteca e 

tamén mencionaranse aqueloutras que involucraron á biblioteca dalgunha forma e o equipo 

participara aportando materiais, propostas, etc. 

 

 APERTURA DA BIBLIOTECA 

Seguindo a costume do centro, co motivo da celebración do Día das Bibliotecas (24 de 

outubro), inauguramos a nosa. Foi un día moi emotivo e importante, xa que o alumnado de 4º de 

Educación Infantil coñeceu a nosa mascota Peraliño, e o resto dos nenos e nenas do centro 

reencontráronse con este espazo que tanto lles gusta. 

Presentamos ao alumnado das dúas etapas, de Infantil e de Primaria, o proxecto que imos 

levar a cabo durante este curso, a través do cal preténdese que os nenos e nenas coñezan diversos 

países e hábitats do mundo á vez que adquiren diferentes capacidades e competencias. 

 

 

 

 

 

 

 

 

 

O xoves 24 de outubro de 2019 tivo lugar a apertura, coa presentación do novo proxecto: “As 

viaxes de Peraliño”, con varias sesións divididas en horarios de 45 minutos aproximadamente. 

Un grupo de alumnos e alumnas do 2º curso de Primaria estivo presente en cada unha delas para 

facer unhas lecturas e interpretar unhas cancións. 

No seguinte enlace atópanse as fotos do día da apertura da biblioteca: 

https://www.edu.xunta.gal/centros/ceipisaacperal/galeria/thumbnails.php?album=742 

Asemade, dende o centro invitamos a Antón Cortizas, que da nome á nosa biblioteca, para 

que acodera a este acto, e tivemos o pracer de compartir con él a última sesión deste acto. 

 

 

 

 

 

 

 

 

 

Por tanto, a apertura da biblioteca pretende ser unha celebración para que os alumnos volvan 

a entrar en contacto con este espazo tan importante do centro, espertando neles as ganas de 

aprender e disfrutar na biblioteca. 

 

 SAMAÍN E MAGOSTO 

No primeiro trimestre celebráronse no centro algunhas festas cunha gran importancia de 

tradición da cultura galega, como é o Samaín e o Magosto. Aproveitáronse para traballar, entre 

outros aspectos: refráns, trabalinguas, rimas, poemas, e outros textos en galego. 

https://www.edu.xunta.gal/centros/ceipisaacperal/node/1688 

http://www.edu.xunta.gal/centros/ceipisaacperal/node/1687 

 

 ENCONTROS CON AUTORES 

Debido á interrupción das actividades lectivas a causa da 

pandemia, suspendéronse a maioría dos encontros previstos 

con autores e autoras. Porén, sí puido levarse a cabo a visita ao 

centro da escritora Rosa Aneiros, que tivo un agradable 

encontro co alumnado de 4º de Educación Primaria o 6 de 

Febreiro, no que os nenos e nenas puideron compartir 

experiencias con esta autora. 

https://www.edu.xunta.gal/centros/ceipisaacperal/galeria/thumbnails.php?album=742
https://www.edu.xunta.gal/centros/ceipisaacperal/node/1688
http://www.edu.xunta.gal/centros/ceipisaacperal/node/1687

https://www.edu.xunta.gal/centros/ceipisaacperal/node/1704 

As fotos do encontro pódense atopar no seguinte enlace: 

https://www.edu.xunta.gal/centros/ceipisaacperal/galeria/thumbnails.php?album=766 

 

 DÍA DA PAZ 

O día 30 de xaneiro conmemorouse no centro o Día Escolar da Non Violencia e da Paz. 

Anteriormente a ese día, preparáronse unha serie de actividades a nivel aula, pois cada alumno 

fixo un colgante con forma de corazón que decorou como máis lle gustou. Posteriormente, 

metéronse nun buzón e, o día da celebración, cada neno e nena colleu un doutro compañeiro. 

Ademais, tamén se propuxo unha canción en galego relacionada coa paz e todo o alumnado 

escoitouna e aprendiuna. 

 

 

 

 

 

 

 

 

O día sinalado xuntáronse todas as aulas no patio do centro e fixéronse diversas actividades. 

Formáronse círculos concéntricos segundo as clases e, mentres o coro cantaba e amenizaba a 

celebración coa canción aprendida e outras como “Imagine”, de John Lennon, todos bailamos e 

cantamos xuntos. 

O alumnado de Infantil creou o Arco-Iris da paz como símbolo da mesma. 

 

 

 

 

 

 

 

O 2º curso de Primaria elaborou un gran cartel que presidiu a entrada do centro o resto do 

curso co lema “Paz é coidar a natureza”. 

 

https://www.edu.xunta.gal/centros/ceipisaacperal/node/1704
https://www.edu.xunta.gal/centros/ceipisaacperal/galeria/thumbnails.php?album=766

A paz é un valor fundamental que debemos tratar nas aulas para que os nenos e nenas a 

incorporen ao seu sistema de valores, que está a formarse nestas idades. A paz conleva outros 

valores como a tolerancia e o respeto, polo que esta celebración atópase moi relacionada co 

proxecto da biblioteca. Entre todo o alumnado tamén se elaboraron uns murais colaborativos 

expostos na entrada do centro. 

No seguintes enlaces recolléronse os recursos utilizados e as propostas levadas a cabo. 

http://www.edu.xunta.gal/centros/ceipisaacperal/node/1698 

https://www.edu.xunta.gal/centros/ceipisaacperal/node/1706 

Na biblioteca houbo unha exposición de libros sobre a paz e a non violencia durante toda a 

semana, que o alumnado puido ollear e consultar. 

 

 

 

 

 

 

 

 

 

 

 

 

http://www.edu.xunta.gal/centros/ceipisaacperal/node/1698
https://www.edu.xunta.gal/centros/ceipisaacperal/node/1706

 DÍA DE ROSALÍA DE CASTRO 

O Día de Rosalía de Castro é unha celebración fixada para o 24 

de febreiro de cada ano. Neste curso, debido a que ese día cae nun 

día non lectivo, dende o equipo da biblioteca propúxose celebralo 

durante os días 27 e 28 do mesmo mes, á volta das vacacións do 

entroido. A proposta constaba de varias actividades arredor da 

figura de Rosalía. 

 

Ademais de traballar en cada aula a vida e obra da escritora galega, deseñamos un 

marcapáxinas que cada clase tivo a liberdade de decorar como quixeran e deixar plasmado nel 

a esencia de Rosalía. 

 

 

 

 

 

 

 

 

 

Tamén propuxéronse outras actividades en colaboración coas familias. Para iso, fixéronse 

unhas roldas de lecturas acerca de poemas de Rosalía nas que os pais e as nais poideron 

participar voluntariamente. 

Así, durante os días da celebración, na hora do proxecto lector invitamos ás familias a entrar 

nas aulas e lerlle ao alumnado as poesías, acompañándoas cuns vídeos sobre a escritora. Foi 

unha actividade na que todos e todas colaboraron e moi productiva! 

 

 

 

 

 

 

 

 

Aquí están algunha imaxes de exemplo, pero poden consultarse na galería de fotos da páxina 

web do centro: 

https://www.edu.xunta.gal/centros/ceipisaacperal/galeria/thumbnails.php?album=769 

 

 DÍA DO LIBRO 

O día 23 de abril conmemórase o Día do Libro, polo que é unha celebración de gran 

importancia para a nosa biblioteca. A proposta prantexada previamente consistía en varias 

actividades para realizar ao longo desa semana: a formación dunha imaxe na fachada do centro 

formada por tarxetas cos debuxos dos contos favoritos dos nenos e nenas, un apadriñamento 

lector especial onde se xuntasen os maiores cos pequenos, a recomendación de libros e contos, 

facer no patio do centro con tizas difentes palabras e debuxos relacionados cos contos, entre 

outras. 

Debido á situación do COVID-19 tivemos que adaptar a proposta e prantexar diversas 

actividades que o alumnado realizou dende os seus fogares. 

Dende o equipo de Educación Infantil fixéronse unhas recomendacións dende o blog do 

ciclo acerca de contos interesantes para ler en familia. 

http://blogpequechos.blogspot.com/2020/04/dia-do-libro.html 

Os primeiros cursos de Primara fixeron algunha proposta online co título de “Lectura en 

familia”. Así, parte do alumnado mandou debuxos, pequenos contos, entre outros. 

https://asbotellasdemar.blogspot.com/2020/04/dia-del-libro.html 

En 3º e 4º, relacionouse a literatura e a arte, con diferentes producción como unhas 

marionetas de Don Quixote ou un marcapáxinas de Miguel de Cervantes, máximo representante 

da literatura española, que elaborou o alumnado. Tamén fixeron un dado de lectura, un recurso 

moi útil para facer unha análise dalgún libro ou historia dunha forma amena e motivadora. 

https://www.edu.xunta.gal/centros/ceipisaacperal/galeria/thumbnails.php?album=769
http://blogpequechos.blogspot.com/2020/04/dia-do-libro.html
https://asbotellasdemar.blogspot.com/2020/04/dia-del-libro.html

Pola súa parte, en 5º fíxose un vídeo recollendo as recomendacións de libros e lecturas 

interesantes que o alumnado fixo para os seus compañeiros e compañeiras. 

 

 XX CERTAME DE POESÍA E IMAXE 

Un curso máis o alumnado de 5º e de 6º participou nas actividades do certame proposto pola 

equipa de Normalización lingüística do Concello de Ferrol. 

Cada alumno fixo un debuxo ou traballo e dende o claustro do centro elixiuse un deles para 

participar no certame, aínda que non houbo reparto de premios debido á suspensión das 

actividades pola situación saniatria. 

 

 CONTOS SOBRE O CORONAVIRUS 

Dende a dinamización da biblioteca, e en colaboración co resto do profesorado, propúxose 

a realización dunha actividade relacionada coa situación que estamos a vivir e que servira para 

traballar con todo o alumnado do centro. 

Así, o alumnado de 6º de Primaria narrou uns contos e historias sobre o coronavirus que 

puxo a disposición de todo o centro. Aquí están os enlaces ás montaxes: 

“Eu quedo na casa”: https://www.youtube.com/watch?v=GQQHRCc49xs 

“Misión: Coronavirus”: https://www.youtube.com/watch?v=nQ4zuTsLglE 

“¡Quiero salir!”: https://www.youtube.com/watch?v=xlzEDkU5YK0 

“El escudo protector contra el rey virus”: 

https://www.youtube.com/watch?v=bGoPt45oRZA 

O alumnado de Educación Infantil e mais do 4º curso de Educación Primaria escoitou estes 

contos e ilustráronnos cuns debuxos moi imaxinativos e estupendos. 

 

https://www.youtube.com/watch?v=GQQHRCc49xs
https://www.youtube.com/watch?v=nQ4zuTsLglE
https://www.youtube.com/watch?v=xlzEDkU5YK0
https://www.youtube.com/watch?v=bGoPt45oRZA

 LETRAS GALEGAS 2020 

A Semana das Letras Galegas do ano 2020 están adicadas ao escritor ferrolán Ricardo Carvalho 

Calero. Este curso, como pasou con anteriores celebracións, tamén propuxéronse unha serie de 

actividades para que o alumnado fixese nos seus fogares. Aquí van algúns exemplos: 

http://blogpequechos.blogspot.com/2020/05/ricardo-carvalho-calero-letras-galegas.html 

https://asbotellasdemar.blogspot.com/2020/05/ola-nenos-e-nenas-ola-familias-vindeira.html 

No primeiro ciclo tamén enviouse unha unidade didáctica sobre a figura de Carvalho Calero: 

https://asbotellasdemar.blogspot.com/2020/05/unidade-didactica-carballo-calero.html 

http://blogpequechos.blogspot.com/2020/05/ricardo-carvalho-calero-letras-galegas.html
https://asbotellasdemar.blogspot.com/2020/05/ola-nenos-e-nenas-ola-familias-vindeira.html
https://asbotellasdemar.blogspot.com/2020/05/unidade-didactica-carballo-calero.html

Para todo o centro, primeiramente déronse unhas breves pinceladas da vida de este escritor, 

facilitando recursos e materiais aos nenos e nenas para que poideran realizar diversas tarefas. 

Ademais, o profesorado do centro fixemos uns audiocontos para o noso alumnado, colgados nos 

correspondentes blogues creados para cada ciclo e/ou curso, moi interesantes e contando con toda 

a súa implicación e colaboración. 

https://www.edu.xunta.gal/centros/ceipisaacperal/node/1736 

 

4.- DESENVOLVEMENTO DO PROXECTO 

Peraliño emprendeu unha viaxe cos seus amigos e amigas, e nesta viaxe decatouse da urxente 

necesidade de coidar a natureza e o noso planeta. Nun momento de fortes transformacións que 

están a danar o medio natural é importante e imprescindible impulsar e fomentar ideas sostibles 

que non danen nin atenten contra o noso entorno. 

Peraliño voltou da súa viaxe polos distintos ecosistemas cargado de información que axudará 

ao alumnado a desenvolver diferentes tipos de actividades. Para facilitar as nosas reflexións, qué 

mellor axuda que a que nos prestarán os amigos que acompañan o noso explorador. Estes amigos 

serán animais representativos que habitan nas distintas zoas visitadas. 

Unha vez iniciado o proxecto mediante a actividade explicada ao principio da memoria, o resto 

de actividades dividíronse segundo os contidos prantexados para traballar en cada trimestre, polo 

que explicaremos as actividades levadas a cabo con esa mesma secuenciación. 

Así, no primeiro trimestre, nunha primeira etapa do proxecto o obxectivo foi que cada aula 

escollera un país ou hábitat e, desta maneira, comezouse a buscar información sobre as súas 

características xeográficas, ambientais e sociais. Chegaron os primeiros viaxeiros, a foca Ramona e 

o camelo Bubisher, que permitiron traballar e investigar sobre os seus correspondentes hábitats, os 

polos e os desertos. 

 

 

 

 

 

 

 

 

 

 

https://www.edu.xunta.gal/centros/ceipisaacperal/node/1736

O alumnado do 2º curso de Educación Primaria creou un deseño coa finalidade de que máis 

adiante, coa chegada do bo tempo, puidérase plasmar nun mural na parede da escola para 

concienciar sobre o cambio climático e as súas consecuencias. 

 

 

 

 

 

 

 

 

 

Tamén fíxose unha exposición relacionada cos hábitats. Nesta exposición partipou 

fundamentalmente o alumnado de 4º de Primaria, colaborando na súa montaxe co alumnado dos 

primeiros cursos da etapa.  

Pola súa parte, no segundo trimestre realizouse a etapa de investigación, na que cada clase 

buscou información sobre o país elixido e realizáronse traballos en diferentes formatos. 

Ao principio do trimestre, a nosa mascota Peraliño escribiu unha carta que o alumnado dos 

últimos cursos de Primaria foi a ler aos cursos de Infantil e os máis baixos de Primaria. O obxectivo 

era introducir a importancia de coidar o medio ambiente sendo conscientes do que estaba a 

acontecer co cambio climático. 

 

 

 

 

 

 

 

 

 

 

 

 

 

 

 

 

 

 

 

 

 

 

 

O alumnado dunha das aulas de 2º de Primaria, en colaboración co resto de compañeiros e 

compañeiras de nivel e do primeiro curso, elaborou uns murais de gran tamaño para concienciar á 

comunidade escolar da importancia que ten coidar o medio ambiente. 

O curso de 5º de Primaria, a raíz do proxecto Erasmus que se estaba a levar a cabo, investigou 

sobre Turquía, facendo unha unidade didáctica arredor deste país e creando un mural con 

información de todo o investigado. 

A suspensión das clases presenciales a mediados de marzo obrigou a parar o proxecto, polo que 

non puidemos levar a cabo o planeado en parte do segundo trimestre nin do terceiro. 

 

5.- PLAN ANUAL DE LECTURA 2019/2020 

A lectura, ademais de sentila como un pracer, debemos pensar que é o medio a partir do cal 

adquirimos gran parte dos mecanismos de aprendizaxe que nos axudan ao desenvolvemento da 

intelixencia e da convivencia cos demais. 

Por tanto, a escolla de textos e de actividades de dinamización lectora ten como finalidade: 

- O fomento do hábito lector. 

- A utilización das bibliotecas. 

- A formación integral do noso alumnado.  

 

 OBXECTIVOS 

- Aprender a facer unha lectura reflexiva, interpretando e comprendendo textos de índole variada 

(novela, teatro, poesía, cómics, xornais, documentos…) e en soportes diferentes (impresos e 

electrónicos). 

- Adquirir un vocabulario amplo, servíndose do manexo do dicionario para resolver dúbidas. 

- Mellorar a ortografía. 

- Adquirir unha boa fluidez, lendo en voz alta, aprendendo a pronunciar con claridade e a 

modular a voz, sen perder a comprensión do texto. 

- Aprender técnicas para unha mellor expresión oral e escrita. 

- Saber buscar información en diferentes soportes, comparar e extraer os datos necesarios. 

- Lograr que sexa a lectura un elemento de gozo persoal. 

- Incorporar as novas tecnoloxías como novas fontes de información, aprendendo a utilizalas e 

analizar os datos con espírito crítico. 

En definitiva, coa lectura preténdese mellorar as competencias lingüísticas do alumnado. 

  

 DINAMIZACIÓN LECTORA 

A biblioteca do centro 

A biblioteca do centro atópase aberta durante todo o período lectivo. Establécese un horario no 

que cada grupo aula ten a súa disposición unha sesión para o seu exclusivo uso. Neste tempo é o 

profesorado titor quen fixa as actividades a desenvolver, habitualmente son actividades de 

preparación de traballos conxuntos, investigación… O Equipo de Biblioteca pode axudar na 

búsqueda de textos axeitados a ditas actividades. 

No tempo de recreo realizaranse as actividades de préstamo coa axuda do alumnado de 6º e un 

docente membro do grupo dinamizador da biblioteca. 

- Lectura libre de alumnos e alumnas que prefiren ler nese tempo. 

- Organización dos materiais e orde na biblioteca. 

- Realización de traballos persoais de grupos de alumnado. 

 

A biblioteca de aula 

Cada aula dispón de lecturas apropiadas á súa idade que permanecen dun xeito fixo na mesma, 

así coma outras lecturas itinerantes que van nas caixas viaxeiras ou aquelas concretas que se fixan 

con motivo da celebración dunha data ou relacionadas coa temática do proxecto. 

Queremos que o noso alumnado ame a lectura, por iso desenvolvemos actividades que lles 

poidan resultar atractivas. Para este curso levamos a cabo as seguintes: 

- Hora de ler, todos os días da semana, durante 20 minutos nos que se fan dende lecturas 

individuais, dirixidas, colectivas (libros fixados no itinerario lector), ata diferentes actos na 

biblioteca. 

- Lecturas compartidas nalgunhas datas sinaladas, con alumnos de distintos cursos que van ler a 

outras aulas. Coma sempre son textos relacionados con autores e autoras dos que se celebra algunha 

data conmemorativa. 

- Apadriñamentos de lectura: Os cursos superiores terán afillados e afilladas de cursos mais baixos, 

(mantendo as parellas dos cursos involucrados no TEI) e un día ao mes, no tempo de lectura, farase 

unha lectura por parellas en tódolos espazos da escola (aulas, corredores, escaleiras...) convertendo 

así todo o colexio nunha biblioteca xigante. 

- Páxina web, na que se reflicten todas as actividades feitas ou próximas a facer, aconsellándose 

lecturas relacionadas. 

- Mochila viaxeira, canle entre o centro e a casa para o fomento da lectura en familia. Permanece 2 

semanas en cada casa en Primaria e en Infantil está 1 semana. En ambos casos case todos os anos o 

alumnado solicita levala e goza do seu variado contido. 

- Lectura na rede, séguense a manter as liñas de actuación de cursos pasados (lecturas on-line). 

Realízanse traballos de investigación a través de páxinas webquest, blogues, etc. 

- Encontros con escritores/as, ilustradores/as e escultores/as da localidade, que lles axudarán a 

sentir o pracer pola lingua escrita, a arte, servíndolles de aliciente para non ter medo a expresar os 

seus sentimentos ou soños e a sentir a máis próxima a lectura dos libros destes autores e autoras. 

- Actividades lúdicas e creativas: xogos de rimas, adiviñas, facer marca-páxinas... 

- Vídeo-lectura: “Do pracer de escoitar ao pracer de ler”, proxectando contos para crear a ilusión 

por lelos despois. 

- Recompilación de dous traballos escritos  de todo o alumnado, dende o primeiro curso de infantil 

a sexto de primaria, co fin de ter un libriño ao finalizar a etapa de primaria, a modo de agasallo,  

onde constará a evolución da escritura, caligrafía, ortografía, creatividade... dos seus propios textos 

escritos. 

- Busca e aportación de recursos para a programación e realización das actividades de todas 

aquelas festas sinaladas, tanto programadas pola biblioteca como polos demais equipos 

dinamizadores: Magosto, Nadal, Entroido, Día do Libro, Letras Galegas,... 

- Implicación das familias: Ademais das lecturas compartidas que van nas mochilas viaxeiras as 

familias participan en actividades que motivan e fomentan a lectura vindo ás aulas a lerlles poemas, 

representación de teatro de sombras, contos e experiencias persoais. Doutra banda este curso 

solicitaremos a colaboración das familias para prestar a súa axuda na colocación dos libros. 

Pola contra, debemos destacar que ao principio de curso tiñamos planificado levar a cabo unha 

serie de accións que por diversas circunstancias non chegaron a realizarse, coma os Mércores 

musicados, os maratóns de lectura no Día do Libro ou a publicación do xornal Mareiriña, que, en 

todo caso, seguirán planificados para poder realizalas o curso que vén. 

 

 ITINERARIO LECTOR 

Ao longo do curso, en todas as aulas trabállase con libros de autores e autoras próximos a nós, 

sobre todo que teñan relación co proxecto deste ano. 

 En Educación Infantil trabállase a cotío a motivación pola lectura, presentando e léndolles 

os libros que vaian sendo adquiridos pola biblioteca para a súa idade. Ademais, tamén 

trabállanse aqueles relacionados coas temáticas das unidades didácticas e proxectos que se 

leven a cabo. 

Créase así un vínculo de motivación cara a lectura coas familias, mediante os empréstitos 

semanais (todos os nenos e nenas levan un libro á casa), tamén coas mochilas viaxeiras cheas 

de aventuras, xogos, cancións… que entusiasman a pequenos e grandes. 

Tentamos sempre que gocen coa escoita e representación dalgunha compañía de 

contacontos. 

 En Educación Primaria, xunto coas actividades de dinamización, escolleremos os libros dos 

autores e autoras concretos que veñan visitarnos, que unido ao pracer e a aprendizaxe que a 

lectura proporciona, supón a posibilidade de ter contacto con eles de forma directa. 

A guía de recomendacións de Nadal incluíuse no Tríptico de Nadal, que foi repartido e colgado 

na web do centro. Pódese ver a continuación. 

 

 

 

 

                                                                                                

 

 

 

 

 

6.- GRAO DE IMPLICACIÓN DO CENTRO E DA COMUNIDADE EDUCATIVA 

É destacable o alto grao de implicación e colaboración que ten a comunidade educativa en todas 

as actividades organizadas dende o grupo da biblioteca, xa que procuramos facer propostas 

axeitadas que fomenten o interese de participar nelas por ser atractivas e repercutir positivamente 

na aprendizaxe e no desenvolvemento do alumnado. Como se pode ver nos apartados anteriores, 

nalgunhas actividades pediuse a colaboración das familias, que responderon ás nosas peticións 

favorecendo así as relacións entre elas e o centro. 

Dentro do centro, referíndonos ao grupo dinamizador da biblioteca, este está composto por 

varios profesores de ámbalas dúas etapas, Infantil e Primaria. Todos están implicados na procura 

de actividades que fomenten a lectura, que é un dos obxectivos fundamentais da biblioteca. Para 

conseguilo, cada membro do equipo fai as súas aportacións, que se poñen en común na reunión 

semanal da biblioteca. Nestas reunións propóñense actividades concretas e específicas para as 



MEMORIA PLAMBE 2019-2020    

celebracións ou días sinalados, así coma as accións que se poden levar a cabo para dinamizar a 

biblioteca e fomentar o gusto pola lectura por parte do alumnado. 

A continuación faise unha relación dos mestres e mestras que compoñen o equipo: 

 

Mª Isabel Cajide Pedreira 

Miguel Camblor Quirós 

P. definitiva 

(Substituto) 
Titoría 5º Educación Primaria 

Mª Dolores López Espiñeira 

Beatriz García Fuentes 

P. definitiva 

(Substituta) 
Titoría 4º Educación Primaria 

Raquel Sedes Díaz P. definitiva Titoría 3º Educación Primaria 

Fernando García Fernández P. definitiva Titoría 2º Educación Primaria 

Mª Leonor Janeiro Lombos P. definitiva Mestra de Relixión 

Margarita Martínez Bouza P. definitiva Titoría 6º Educación Infantil 

Ángela Pérez Ruiz 

Iris Rodríguez Boedo 

P. definitiva 

(Substituta) 
Titoría 4º Educación Infantil 

 

En relación aos contidos curriculares traballados ao longo do curso, é preciso destacar que todas 

as actividades levadas a cabo adecúanse aos contidos propios de cada etapa e de cada curso, xa que 

son actividades coa flexibilidade suficiente para adaptarse aos niveis propios de cada idade. Así, 

partindo do obxectivo principal de fomentar o gusto e o interese pola lectura a través dun proxecto 

investigador, interdisciplinar e motivador, tentamos traballar arredor dos seguintes eixes: 

- O acceso á información, poñendo a disposición de toda a comunidade educativa os medios 

dos que dispón a biblioteca. 

- As competencias, que son parte da formación integral do alumnado, pois lles axudará ao 

desenvolvemento das intelixencias múltiples e á adquisición de aprendizaxes útiles na súa vida 

cotiá. 

- O proxecto lector, pois a biblioteca intenta achegar ás aulas todas as novidades literarias que 

se adquiren para desenvolver e ampliar o itinerario lector e axudar no proxecto proposto cada 

curso. 

 

7.- ACTIVIDADES DE FORMACIÓN 

O profesorado do Equipo de Dinamización da Biblioteca participou nas seguintes actividades 

de formación e perfeccionamento: 

- “O ensino da lectoescritura na Educación Infantil”, destinado ao profesorado desta etapa. 

- Curso SEMGAL, para os mestres e mestras da etapa de Primaria. 

Ademais, estaba previsto que a coordinadora substituta fora aos Encontros dos Centros Plambe 

2019-2020, en Santiago de Compostela, pero non foi posible debido á súa suspensión. 

 

8.- MATERIAIS PRODUCIDOS 

Ao longo do curso, como parte das actividades ou como produtos finais das mesmas, 

elaboráronse no centro os seguintes: 

- A guía de lectura de Nadal, incluido nun tríptico. 

- A páxina web do centro, que se actualiza con toda a información das actividades e se complementa 

con bancos de fotos dos diferentes traballos realizados. 

- Os enlaces a contos existentes na rede, a través dos cales invítase á lectura. 

 https://sites.google.com/site/mislecturasenred/ 

- Os materiais divulgativos da información da biblioteca. 

- As diversas exposicións dos traballos relacionados co proxecto de “As viaxes de Peraliño”, como 

murais, carteis, debuxos, maquetas, etc. 

 

9.- AVALIACIÓN 

Tras rematar o curso, é preciso levar a cabo a avaliación tanto do proxecto como de todas as 

actividades e actuacións de dinamización. 

No prantexamento e na organización de cada actividade, as diversas reunións dos grupos e 

equipos, non só o da biblioteca, axudaron a ver de qué punto partiamos e poder deseñar actividades 

adaptadas ás necesidades existentes a través de suxestións, debates, entre outros. Ademais, tras 

realizar cada actividade, nas reunións semanais do equipo da biblioteca as valoramos para 

comprobar a súa adecuación aos obxectivos que pretendiamos conseguir. Tamén hai que indicar 

que a presente memoria pretende ser unha ferramenta para a avaliación de todo o curso escolar. 

En liñas xerais, considérase que non se pode avaliar na súa totalidade o proxecto debido a que 

non se levou a cabo dende o mes de marzo. Aínda así, as actividades realizadas ate dito momento 

foron positivas e motivadoras para o alumnado. Tentouse que a maioría das actividades se levaran 

a cabo a nivel de centro, fomentando así a colaboración e cooperación entre aulas. 

Ademais desta gran dificultade que implicou a suspensión de clases presenciais, cabe destacar 

que o tempo destinado para a preparación e a organización das actividades foi insuficiente. Coma 

en cursos anteriores, seguimos insistindo na creación da figura do bibliotecario escolar, co fin de 

axudar nesta complexa tarefa. 

Cómpre tamén avaliar as actuacións durante a suspensión da actividade docente presencial, 

sacando unha serie de conclusións coma as seguintes: 

 As ferramentas utilizadas para a comunicación co alumnado (ou as súas familias no caso dos 

cursos máis baixos) foron axeitadas aos medios disponíbeis e traballados anteriormente, 

https://sites.google.com/site/mislecturasenred/

garantindo en todo momento a protección de datos tanto de alumnado e familias coma do 

profesorado. 

 Dende o equipo propuxéronse actividades en datas de conmemoracións (o Día do Libro, a 

Semana das Letras Galegas…) para que todo o profesorado as trasladara ao seu grupo, 

previamente adaptando a súa dificultade. Grazas a isto, puidemos realizar actividades a 

nivel de centro aínda que fora de forma telemática.  

 A participación do alumnado nestas actividades foi bastante boa, exceptuando casos 

puntuais. Tras facer ditas actividades, o profesorado difundiu a través de presentacións e 

vídeos estes materiais das tarefas, permitindo un alto grao de retroalimentación por parte 

das familias. 

 Pola contra, hai que destacar que non se colaborou con outros axentes da comunidade 

educativa máis alá das familias, por falta de tempo ou grande carga de tarefas burocrácticas 

do profesorado. 

 

10.- PROPOSTAS DE FUTURO 

O proxecto deste curso foi interrompido polas razóns explicadas con anterioridade. O novo 

proxecto prantexado para o curso que vén preténdese que teña continuidade co actual. Por iso, 

estase a elaborar un proxecto para o curso 2020/2021 que teña como base os aspectos que non foron 

posible traballar e así darlle unha coherencia e continuidade. 

Polo tanto, a planificación desta idea futura se basea no coidado do medio ambiente para 

conquerir unha relación sostible e respectuosa co medio natural, introducindo asemade o que 

supuxo a crise do COVID-19 en relación co medio ambiental. Desta forma, considérase que é 

importante que o alumnado poida manifestar as súas emocións ante esta nova situación que lles 

toca vivir. 

A intención é secuenciar o proxecto en tres bloques, traballados de forma trimestral, que versan 

sobre a figura de Peraliño, a mascota da biblioteca. 

 

11.- CONCLUSIÓNS 

Un ano máis, cómpre sinalar a necesidade da creación da figura dun mestre bibliotecario  cun 

número de horas suficientes para poder desenvolver esta función. As bibliotecas están a funcionar 

cun sobre-esforzo de traballo por parte de todos os docentes que participan na súa organización e 

funcionamento, moitos deles con titorías formadas por un gran número de alumnado. 

No centro estamos moi satisfeitos con toda as actividades levadas a cabo e a resposta do 

alumnado e as súas familias. A pesares das circunstancias tan especiais vividas este curso, tentamos 

dar a mellor parte de nós como mestres e como persoas para facer todo máis doado. Esperamos 

continuar o curso que ven co traballo tan fructífero comezado este ano.

